
Guijtz Ni Riojn Ni Bacuaa Juan

Cagucuaani didxsa'c lo Gayo
1Nard naca te bengool. Caguxhala guijtzre lojlu,
dad Gayo. Rindlazduxhdlu sa'csi huililajzlu rextidx

Dios.
2 Sanélazdlu, nand laaca yu' lastoolu loj Dios.

Naj rniabd lo Dios gacndjni luj, guniidxzani
yélnadaanlu.

3 Bibalazduxha che gubi' gaii resa'nu, gunili-
ireni 1lod xho huililajzlu xtidx Jesucrist, xho ba-
soobzalu xtidx Jesucrist.

4Xhetistee diidx niruspaalazéasi'crbaalaza che
racbed rusoob resa'nu redidxlii xten Jesucrist.

5 Dad Gayo, laaca cayujnlu che racndjlu renani
rililajz xtidx Jesucrist, mase dilu gumbeereni che
ridadreni lojlu.

6 Ardjpreni lo resanu ni rdxagsa' ree xho
huinéalajzlureni ndjza xho gucndjlureni. Laaca
bejnlu gucndjlu resa'nu, badeedlu xhi biquiinreni
lo nejz che biriireni rolijzlu. Si'cza nanab jiennu
lo guiraa resa'nu, nalajznu rebejn ni ruluii xtidx

Dios.
7 Ruluiireni xtidx Jesucrist sa'csi sandlajzreni Je-

sucrist. Xhet rca'direni lo rebejn ni di chalilajz
xtidx Jesucrist.

8 Si'cza nanab gacnéjnu rebejn ni riluii xtidx
Jesucrist nen garen-garen guejdx, te si'c jlenndnu
xtzuun Dios guiraa renani ruluii xtidx Dios.

Di Diotrefes niujn redzunsa’'c

9 Abaxhala te guijtz lo rexpejn Jesucrist ro'c.
Niluxh Diétrefes rlajz guinibeeni lo resa'nu ro'c.
Dini jiu xtidxa.

10Ni'cni che guidzuné ro'c, nard sinia rediidxre
lo resa'nu ro'c, che guidxaag sa'nu ro'c. Diotrefes
rniyaj nara lo resa'nu ro'c. Dizani jiu resa’nu
che rdzujnreni ro'c. Dizani gusaan fiitu resa'nu
ni ridad ro'c, mase rlajz chu tejtu fiireni. Luxh
rlajzni gudxojnni guidxagnajtu rebejn nani ruhuii
resanu ni ruluii xtidx Jesucrist.

11Sa'd nirindlazd, na'c gunlu redzunguijdx, bejn
redzunsa'c. Nani rujn dzunsa'c ni'c najc Xi'n
Dios. Chutis tej ni rujn redzunsa'c najc xpejn Dios.
Chutis tej ni rujn redzunguijdx, di ni'c gumbee
Dios.

Rniireni didxsa'c xcuent Demetrio

12 Guiraa rebejn ganax didxsa'c rniireni xcuent
Demetrio, luxh huenliisi rusoobni xtidx Jesucrist.
Sigajcza nard rnid didxsa'c xcuentni. Najnlu guli-
ipac rediidx ni rnia.

Rudeedni xtixtios

13Rlaza guinia xhidalduxhru diidx lojlu, niluxh
di rlaza gucuaa rediidxga lo guijtzre.

14 Runa xhigab di gaclaa jiddhuia lojlu, dxejcti
jieinu diidx.

15 Gulecdxi lajzlu. Rexamigwlu ruxhalreni xtix-
tios lojlu. Badeed xtixtios lo tejga rexamigwa ro'c.

